«Кітап – табысқа апарар дара жол» Bookdating – Іскерлік алаңындағы «Ұстаз мәртебесі – ұлт беделі» тақырыбында өңірге танымал ұстаз Елеубекова Әлия Зиядақызымен 
тікелей эфирде кездесудің өткізілу сценариі.
Өтетін күні: 30.09.2020 ж
Өтетін уақыты: сағ.11.00
	Тікелей эфирге дайындық шаралары. 
Сұхбаттасушымен байланысқа шығып, байланыстың техникалық жақтарын тексеру.

	Жүргізуші:


	Қайырлы күн, құрметті оқырмандар! Тұңғыш Президент, Елбасы Н.Ә.Назарбаевтың «Болашаққа бағдар: рухани жаңғыру» бағдарламасы аясында «Bookdating – кітап оқу арқылы өз болашағыңды жаса» жобасы бойынша өлкеміздің танымал адамдарымен кездесу мақсатында «Ұстаз мәртебесі – ұлт беделі» атты бүгінгі кездесу ұйымдастырылып отыр. Ғылым-білім, дүниеге көзқарас, мәдениет пен өркениеттің дамуына мол үлес қосып жүрген мұғалімдердің еңбегі зор екені баршаға аян.

Ұстаз – ұлағатты есім. Шәкірттерін білім нәрімен сусындатып, тәлім-тәрбие беру, жақсы қасиеттерді бойына дарытып, адамгершілік рухта бағыт-бағдар беруде ұстаздың еңбегі зор. Сондықтан да ол әрдайым қасиетті тұлға ретінде ерекшеленеді. Жылда жаңа оқу жылымен қатарлас келетін Ұстаздар күні де күздің үлесіне тиіпті. Қазан айының алғашқы жексенбісінде мұғалімдер, оқытушылар және білім саласында еңбек етіп жүрген барлық қызметкерлердің кәсіби мерекесін атап өтеміз. 

Осыған орай, бүгінгі күнде саналы ғұмырының тең жартысын табан аудармай жас ұрпаққа білім беріп, тәрбие беруге арнаған Балқаш қаласына танымал белгілі ұстаз, қазақ тілі мен әдебиеті пәнінің  мұғалімі, «Қазақстан Республикасының білім беру ісінің құрметті қызметкері», «Ерен еңбегі үшін» медалының иегері  Елеубекова Әлия Зиядақызымен тікелей эфирде кездесіп отырмыз. Қош келдіңіз, Әлия Зиядақызы! Сізді кәсіби мерекеңізбен құттықтаймыз!

	Елеубекова Әлия Зиядақызының оқырмандармен амандасуы

	Жүргізуші:


	Ұрпаққа айтар ақылы, көрсетер өнегесі бар, аналық сезімнің, дана ойдың ыстық лебі бар аға ұрпақ өкілі, ардагер ұстаз – Әлия Зиядақызы, Сіз салып кеткен сара жол – ұстаз жолы – ұлы жол. Еңбек еткен жылдарыңызға көз жіберіп, еске ала отырып, өзіңізге бірнеше сұрақ қоюға рұқсат етіңіз.   

1. Әлия Зиядақызы, ұстаздық өмірге қалай келдіңіз? Ұстаздық жолды таңдауыңыздың себебі жөнінде әңгімелеп берсеңіз?

2. Педагогтың мәртебесі туралы заң қабылданды. Қанша заң қабылданғанымен ұстаз өз кәсібінің мәртебелі мамандық екендігін мақтаныш тұтуы керек емес пе? Сіз қалай ойлайсыз?

3. Ұстазға ұстаз болған адам ең бақытты адам дер едім, ендеше сізді білімге жетелеп, бақытқа бөлеген жандар туралы айтсаңыз?
4. Ақырын жүріп анық бас,
Еңбегің кетпес далаға 

Ұстаздық қылған жалықпас,

          Үйретуден балаға – деп, Абай атамыз айтқандай, ата- анадан кейінгі балаға ең жақыны ол - ұстазы. Оқушыға білім үйрету кезінде мұғалім нені мақсат, нені міндеттеу керек деп ойлайсыз?
5. Қазіргі заманда оқушы мен ұстаз арасында қарым қатынас сыйластыққа көңіліңіз тола ма?
6. Әлия Зиядақызы, ұстаздық жолында білгеніңізді өсиет қылып, ұрпақтарыңызға үйрету мақсатын кітаптармен қаншалықты байланыстырасыз? Біздің қонақтарымызға қоятын дәстүрлі сұрақтарымыз: Өзіңіздің оқыған сүйікті кітабыңыз жайлы айтып өтсеңіз? Жастарымызға қандай кітаптарды оқуға кеңес берер едіңіз?
       Тікелей эфирімізге қосылған оқырмандар, кездесуіміздің қонағы Әлия Зиядақызына сұрақтарыңыз болса, қойып отыруларыңызды сұраймын.

7. «Ұстаз болу жүректің батырлығы» дейді, осы ұстаздық қызметті таңдауда батырлықпен қандай қасиет адам бойынан табылу керек деп ойлайсыз?

8. «Мектеп – білім тірегі, ұстаз — оның жүрегі» — деп ғұлама ағаларымыз айтқандай, менің ойымша, кез – келген адам ұстаз бола алмайды. Сіз қалай ойлайсыз?                   

9. Әлия Зиядақызы, жақсы маман болу үшін адам нені білуі және не үйренуі қажет?

10. Мамандық адамның қабілетіне, бейімділігіне байланысты ма?  

11. Ұстаздық - ұлы құрмет, себебі ұрпақтарды ұстаз тәрбиелейді өзіңіздің  тәрбиелеген шәкірттеріңіз  туралы айтып өтсеңіз?

	Жүргізуші:


	        «Ұстаздық - ұлы құрмет. Себебі, ұрпақтарды ұстаз тәрбиелейді. Болашақтың басшысын да, данасын да, ғалымын да, еңбекқор егіншісін де, кеншісін де ұстаз өсіреді. Өмірге ұрпақ берген аналарды қалай ардақтасақ, сол ұрпақты тәрбиелейтін ұстаздарды да сондай ардақтауға міндеттіміз» - деген Бауыржан Момышұлы.
Олай болса, аяулы ұстаздарымыздың қадіріне жетіп, ардақтай білейік достар!
      Қымбатты оқырмандар! Бүгін бізбен тікелей эфирде  болған Ұлағатты ұстаз  Елеубекова Әлия Зиядақызы, жаныңызға шуақ шашар сәулелі мерекеңізбен шын жүректен құттықтап, сізге  денсаулық, ұзақ өмір, отбасыңызға береке мен шаттық тілейміз! Сізге кітапхана ұжымы атынан Алғыс хат және ең қымбат сыйлық - кітап сыйлаймыз. Қабыл алыңыз.

    Аса құрметті ұстаздар қауымы, сіздерді мерекелеріңізбен шын жүректен құттықтап, еңбектеріңізге жеміс тілей отырып, мың алғысымызды айтамыз. Осымен кездесуіміз аяқталды. Сау-саламатта болыңыздар!


